
.   
ᒥᓂᔅᑕᐅᕕᖓᑦ ᐱᖅᑯᓯᓕᕆᔨᒃᑯᑦ ᐃᑦᓴᕐᓂᑕᓕᕆᔩᓪᓗ 

  
ᐃᓄᒃᑑᕆᐊᖃᕐᓂᖅ ᓇᒻᒥᓂᖃᖅᑎᓄᑦ: 

ᓇᒻᒥᓂᓕᓐᓄᑦ ᐃᓄᒃᑐᑦ ᐃᑲᔪᖅᓯᓂᕐᒧᑦ ᐊᐅᓚᓂᖅ  
 

 
 
 
ᐊᑐᐊᒐᐅᑉ ᐅᖃᐅᓯᖅᑕᖓ 
 
ᑕᐃᒪᐃᑦᓴᕆᐊᖃᖅᑎᑕᐅᒻᒪᑦ ᐃᓄᐃᑦ ᐅᖃᐅᓯᖏᓐᓂᒃ ᓴᐳᔾᔨᓂᕐᒧᑦ ᒪᓕᒐᕐᔪᐊᕐᒥ, ᑎᒥᐅᔪᓕᒫᑦ ᓄᓇᕗᒻᒥ 
ᐊᐅᓚᔾᔭᒋᐊᕈᑎᖃᕆᐊᓖᑦ ᖃᐅᔨᓴᑦᓯᐊᕐᓗᑎᒃ ᑕᖅᑲᐅᖓ ᑐᓴᐅᒪᑎᑦᓯᓂᖏᑦ ᐱᔨᑦᓯᕋᐅᑎᖏᓪᓗ 
ᐊᑐᐃᓐᓇᑦᓯᐊᕋᓗᐊᕐᒪᖔᑕ ᑕᖅᑲᐅᖓ ᐱᖃᓯᐅᑎᑦᓱᓂ ᐃᓄᒃᑐᑦ ᐅᖃᐅᓯᖅ. ᒥᓂᔅᑕᐅᕕᖓᑦ ᐱᖅᑯᓯᓕᕆᔨᒃᑯᑦ 
ᐃᑦᓴᕐᓂᑕᓕᕆᔨᒃᑯᓪᓗ ᑐᓂᒪᓂᖃᖅᑐᑦ ᐊᐃᑦᑑᑕᐅᔪᓂᒃ ᐊᖏᖃᑦᑕᕐᓂᕐᒧᑦ ᐊᐅᓚᓂᒃᑯᑦ ᑭᐅᔾᔪᑕᐅᒍᓐᓇᕐᓗᓂ, 
ᑐᑭᓯᓇᕆᐊᑭᓪᓗᓂ, ᓈᒻᒪᓈᖅᓯᒪᓗᓂ, ᐊᓚᒡᒐᐃᑦᑑᓗᓂᓗ ᐃᑲᔪᕈᑕᐅᓗᓂ ᓄᓇᕗᒻᒥ ᓇᒻᒥᓂᖃᑦᑐᓄᑦ ᑎᒥᐅᔪᓄᑦ 
ᒪᓕᑦᓯᐊᕐᓗᑎᒃ ᐅᖃᐅᓯᕐᒨᖓᔪᓂᒃ ᑐᓂᒪᓂᕆᔭᒥᓐᓂᒃ.  
 
 
ᑐᓐᖓᕕᐅᔪᑦ 

 
ᐅᓇ ᐊᑐᐊᒐᖅ ᑐᓐᖓᕕᖃᖅᑐᖅ ᐅᑯᓇᓐᖓᑦ ᑐᓐᖓᕕᐅᔪᓂᒃ: 
 

1. ᓴᐳᔾᔭᐅᓂᖏᑦ, ᖃᐅᔨᒪᔭᐅᑎᑕᐅᓂᖏᑦ, ᐱᕚᓪᓕᖅᑎᑕᐅᓂᖏᓪᓗ ᐃᓄᒃᑐᑦ ᐅᖃᐅᓯᐅᑉ 
ᓯᕗᓪᓕᖅᐸᐅᔾᔭᐅᖃᑕᐅᓯᒪᔪᖅ ᒐᕙᒪᒃᑯᖏᓐᓄᑦ ᓄᓇᕗᑦ, ᓄᓇᕗᒻᒥᐅᓪᓗ ᓂᕆᐅᑦᓱᓐᓇᖅᓱᑎᒃ 
ᑭᓇᒃᑯᑐᐃᓐᓇᕐᓅᖓᔪᓂᒃ ᐃᒻᒥᓅᖓᔪᓂᓪᓗ ᐱᔨᑦᓯᕋᐅᑎᓂᒃ ᐊᑐᕐᓗᑎᒃ ᐅᖃᐅᓯᕐᒥᓂᒃ ᐊᑐᕈᒪᔭᕐᒥᓂᓪᓘᓐᓃᑦ 
ᐅᖃᐅᓯᕐᒥᒃ; 

2. ᐃᑲᔪᖅᑐᖅᑕᐅᑦᓯᐊᕐᓂᖃᕆᐊᓖᑦ ᐱᔪᓐᓇᖅᓯᕚᓪᓕᖁᓪᓗᒋᑦ ᓄᓇᕗᒻᒥᐅᑦ ᐊᑐᕈᓐᓇᑦᓯᐊᕐᓗᑎᒃ 
ᐅᖃᐅᑦᓯᐊᕙᒻᒥᒃ ᐊᑐᖅᑕᐅᓂᖅᓴᐅᓗᓂᓗ ᐃᓄᒃᑐᑦ ᐅᖃᐅᓯᖅ ᐊᑯᓃᖅᑐᒥᒃ, 
ᑕᐃᒪᐃᓕᖓᑎᑕᐅᒍᒫᕐᓂᐊᖅᓯᒪᒻᒪᓪᓗ ᐃᓄᐃᑦ ᐅᖃᐅᓯᖏᓐᓂᒃ ᓴᐳᔾᔨᓂᕐᒧᑦ ᒪᓕᒐᕐᔪᐊᕐᒥ; 

3. ᓄᓇᕗᒻᒥ ᓇᒻᒥᓂᕆᔭᐅᔪᑦ ᑎᒥᐅᔪᑦ ᐃᑲᔪᖅᑐᖅᑕᐅᒋᐊᖃᑐᐃᓐᓇᕆᐊᓖᑦ ᐱᕚᓪᓕᑎᑦᓯᓂᐊᕈᑎᒃ 
ᒪᓕᒋᐊᓕᒻᒥᓂᒃ ᐱᔭᕆᐊᓕᓐᓂᒃ ᐃᐃᓄᑦ ᐅᖃᐅᓯᖏᓐᓂᒃ ᓴᐳᔾᔨᓂᕐᒧᑦ ᒪᓕᒐᕐᔪᐊᕐᒥ; 

4. ᐃᓄᒃᑐᑦ ᐅᖃᐅᓯᕐᒧᑦ ᐊᐅᓚᔾᔭᒋᐊᕈᑕᐅᔪᑦ ᐃᑲᔪᖅᑐᐃᔪᑦ ᐊᑐᖅᑐᖁᑎᒋᔭᐅᔪᓂᒃ, ᖃᐅᔨᒪᓂᐅᔪᓂᒃ, 
ᐅᑉᐱᕆᔭᐅᔪᓂᒃ ᐱᖅᑯᓯᒃᑯᓪᓗ ᐊᔾᔨᐅᖏᓐᓂᖏᓐᓂᒃ ᓄᓇᕗᒻᒥᐅᑦ;  

5. ᑲᒪᒋᔭᕆᐊᓕᓕᒫᑦ ᑎᒍᒥᐊᖅᑕᐅᔪᓪᓗ ᑐᑭᓯᓇᑦᓯᐊᖅᑐᒥᒃ ᓇᓗᓇᐃᔭᖅᑕᐅᓯᒪᔪᑦ, ᐊᐅᓚᓂᖓᓗ ᒪᑐᐃᖔᖅᓱᓂ 
ᐊᓚᒡᒐᐃᑦᓯᐊᖅᓱᓂ ᐃᓄᓐᓄᑦ ᑕᖅᑲᐅᖓ; ᐊᒻᒪᓗ  

6. ᑭᓇᒃᑯᑐᐃᓐᓇᕐᓅᖓᔪᑦ ᑮᓇᐅᔭᐃᑦ ᐊᐅᓚᑕᐅᕙᑦᑐᑦ ᐱᕚᓪᓕᕈᑕᐅᑦᓱᑎᒃ ᑭᐅᔾᔪᑕᐅᒍᓐᓇᓕᖅᓱᑎᓪᓗ ᑕᖅᑲᐅᖓ ᐃᓄᓐᓄᑦ.  

7.  

 
ᐊᑑᑎᕕᖏᑦ 
 
ᐅᓇ ᐊᑐᐊᒐᖅ ᐊᑑᑎᔪᖅ ᓄᓇᕗᒻᒥ ᓇᒻᒥᓂᕆᔭᐅᔪᓄᑦ ᑎᒥᐅᔪᓄᑦ, ᑎᑭᐅᑎᓯᒪᑐᐊᖅᐸᑕ ᐱᔪᓐᓇᕐᓂᐅᒍᐊᓕᓐᓄᑦ 
ᓇᓗᓇᐃᔭᖅᑕᐅᓯᒪᔪᓄᑦ ᐅᐃᒍ A-1−ᒥ ᐅᕙᓂ ᐊᑐᐊᒐᕐᒥ, ᐱᕚᓪᓕᕈᑎᑦᓴᖅᓯᐅᖅᓱᑎᒃ ᒪᓕᒋᐊᓕᒻᒥᓂᒃ ᐱᔭᕆᐊᓕᓐᓂᒃ 
ᐃᓄᐃᑦ ᐅᖃᐅᓯᖓᓐᓂᒃ ᓴᐳᔾᔨᓂᕐᒧᑦ ᒪᒐᕐᔪᐊᕐᒥ.  
 
 
 
ᑐᑭᖏᑦ 
 

ᐋᖅᑭᒋᐊᖅᑕᐅᔪᑦ: ᐄᑉᐳᕉᓪ 13, 2017  ᒪᑉᐱᒐᖅ 1 ᐅᑯᓇᓂ 8 
ᐃᓱᓕᕝᕕᑦᓴᖓ: ᒫᑦᓯ 31, 2022   



ᐊᐃᑦᑑᑕᐅᔪᑦ - ᐊᐅᓪᓛᖅᑎᑕᐅᔪᑦ ᑮᓇᐅᔭᐃᑦ ᐊᐃᑦᑐᖅᑕᐅᔪᒧᑦ ᒐᕙᒪᒃᑯᑦ ᐱᕕᒋᔾᔮᓐᖏᑦᑕᖏᓐᓂᒃ ᓱᓇᒥᒃ 
ᐱᔨᑦᓯᕋᐅᑎᓂᓪᓘᓐᓃᑦ. ᐊᐃᑦᑑᑕᐅᔪᑦ ᐃᓱᒪᖅᓲᑕᐅᑦᖅᓱᑎᒃ ᐊᑭᓕᑕᐅᔪᑦ ᑮᓇᐅᔭᑎᒍᑦ ᑭᐅᔾᔪᑎᖃᕆᐊᖃᓐᖏᒍᑕᐅᑦᓱᑎᒃ; 
ᑭᓯᐊᓂᓕ, ᐱᕚᓪᓕᖅᓯᒪᔪᓄᑦ ᐅᓂᒃᑳᓂᒃ ᑐᑦᓯᕋᖅᑐᖃᑐᐃᓐᓇᕆᐊᓕᒃ ᓇᓕᖅᑲᖏᓐᓂᓪᓗ ᑮᓇᐅᔭᖅᑑᑕᐅᓯᒪᔪᓕᒫᑦ 
ᐊᑭᓕᖅᑐᕆᐊᖃᖅᓯᒪᔪᑦ.  
 
ᑮᓇᐅᔭᖅᑑᑎᑦᓴᐃᑦ – ᑮᓇᐅᔭᓄᑦ ᐸᕐᓇᐅᑎ ᐃᓕᖅᑲᖅᑕᐅᒐᔭᖅᑐᓅᖓᔪᑦ ᐊᖏᖅᑕᐅᓯᒪᔪᓂᒃ ᑮᓇᐅᔭᓂᒃ. 
ᑮᓇᐅᔭᖅᑑᑎᑦᓴᐃᑦ ᓇᓗᓇᐃᔭᐃᒍᒫᕐᓂᐊᕐᒪᑕ ᓇᓚᐅᑦᓵᖅᑕᐅᔪᓂᒃ ᐃᑖᓂᐊᖅᑐᓂᒃ ᐊᑭᓕᖅᑐᕆᐊᓕᓐᓂᓪᓗ 
ᐱᕕᖃᕐᓂᐅᑉ ᐃᓗᐊᓂ.   
 
ᑮᓇᐅᔭᓂᒃ ᑐᑦᓯᕋᐅᑏᑦ – ᑐᑦᓯᕋᐅᑏᑦ ᑮᓇᐅᔭᓂᒃ ᐊᑖᓂ ᒥᓂᔅᑕᐅᕕᖓᑦᑕ ᐱᖅᑯᓯᕆᔩᑦ ᐃᑦᓴᕐᓂᑕᓕᕆᔨᒃᑯᓪᓗ 
ᐊᐃᑦᑑᑎᒋᕙᑦᑕᖏᓐᓂᒃ. ᑮᓴᐅᔭᓂᒃ ᑐᑦᓯᕋᐅᑏᑦ ᑎᑭᐅᑎᓯᒪᒋᐊᓖᑦ ᐱᔭᕆᐊᓕᓐᓄᑦ ᓇᓗᓇᐃᔭᖅᑕᐅᓯᒪᔪᓄᑦ 
ᐊᐃᑦᑑᑕᐅᕙᑦᑐᓅᖓᔪᓂ.   
 
ᐃᓄᒃᑐᑦ – ᐋᒡᒐᐅᒐᓗᐊᖅ ᑎᓕᔭᐅᓯᒪᑐᐊᕈᑎᒃ ᐅᖃᐅᕐᓯᒥᒃ ᑕᐃᒎᓯᓕᖅᐅᑎᓄᑦ, ᐅᕝᕙᓗ ᓇᓗᓇᔭᐃᖅᑕᐅᓯᒪᓐᖏᑐᐊᖅᐸᑦ 
ᒪᓕᒐᖅᑎᒍᑦ, ᐃᓄᒃᑐᑦ (ᐅᕝᕙᓗ ᐃᓄᐃᑦ ᐅᑯᐅᓯᖓᑦ) ᐅᖃᐅᓯᖃᖅᑐᖅ ᐃᓄᐃᓐᓇᖅᑐᑦ ᖁᒡᓗᖅᑐᕐᒥ, ᐃᖃᓗᒃᑑᑦᓯᐊᕐᒥ, 
ᕿᖓᐅᒻᒥ ᐅᒥᖕᒪᒃᑑᒥᓗ, ᐊᒻᒪᓗ ᐃᓄᒃᑎᑐᑦ ᐊᓯᓕᒫᖏᓐᓂ ᓄᓇᓖᑦ ᓄᓇᕗᒻᒥ.  
 
ᐊᐅᓚᓂᑦᓴᐃᑦ ᐃᑖᔪᓄᑦ ᐊᑭᓕᖅᑐᕆᐊᓕᓐᓄᓪᓗ - ᑕᒻᒪᖅᓯᒪᔪᖅᓯᐅᖅᑕᐅᓯᒪᓐᖏᑦᑐᑦ ᑮᓇᐅᔭᓄᑦ ᐅᓂᒃᑳᑦ ᑮᓇᐅᔭᓄᑦ 
ᐃᑖᔪᓄᑦ ᐊᑭᓕᖅᑐᕆᐊᓕᓐᓄᓪᓗ ᐊᑦᑐᐊᓂᖃᖅᑐᓄᑦ ᐊᐅᓚᓂᕐᒧᑦ ᐊᑎᓕᐅᖅᑕᐅᓯᒪᓗᑎᓪᓗ ᑮᓇᐅᔭᖃᖅᑎᑕᐅᔪᒧᑦ.   
 
ᑮᓇᐅᔭᓄᑦ ᐅᓂᒃᑳᑦ – ᑕᒻᒪᖅᓯᒪᔪᖅᓯᐅᖅᑕᐅᓯᒪᓐᖏᑦᑐᑦ ᑮᓇᐅᔭᓅᖓᔪᑦ ᑲᑎᖅᓱᖅᓯᒪᔪᑦ, ᐱᖃᓯᐅᑎᑦᓱᑎᒃ ᐃᑖᔪᑦ 
ᐊᑭᓕᖅᑐᕆᐊᓖᓪᓗ ᐱᕕᖃᕐᓂᐅᑉ ᐃᓗᐊᓂ.  
 
ᓄᓇᕗᒻᒥ ᓇᒻᒥᓂᕆᔭᐅᔪᑦ ᑎᒥᐅᔪᑦ - ᑐᑭᓕᒃ, ᐋᒡᒐᐅᒐᓗᐊᖅ ᐅᖃᖅᑕᐅᓯᒪᑉᐸᑦ ᓇᓗᓇᐃᔭᖅᑕᐅᓯᒪᑉᐸᓪᓘᓐᓃᑦ 
ᑐᓐᖓᕕᖃᕐᓗᑎᒃ ᐃᓄᐃᑦ ᐅᖃᐅᓯᖓᓐᓂᒃ ᓴᐳᔾᔨᕐᓂᒧᑦ ᒪᓕᖓᕐᔪᐊᕐᒥ, ᑎᒥᐅᔪᖅ, ᑲᑐᔾᔨᖃᑕᐅᔪᖅ, ᓇᒻᒥᓂᓕᑐᐊᖅ, 
ᑯᐊᐸ, ᑲᑐᔾᔨᖃᑎᒌᑦ, ᐅᕝᕙᓗ ᐊᓯᖏᑦ ᒐᕙᒪᐅᓐᖏᑦᑐᑦ ᑎᒥᐅᔪᑦ ᐊᐅᓚᓂᖃᖅᑐᑦ ᓄᓇᕗᒻᒥ.   

 
 
ᐱᔪᓐᓇᕐᓂᖃᕐᓂᖅ ᑭᐅᔾᔪᑎᖃᕈᓐᓇᕐᓂᕐᓗ 
 
ᒪᓕᒐᓕᐅᕐᕕᒃ 

ᒪᓕᒐᓕᐅᕐᕕᒃ ᐊᖏᖃᑦᑕᓲᖅ ᐊᐃᑦᑑᑕᐅᔪᓂᒃ ᑮᓇᐳᔭᖅᑑᑎᑦᓴᓂᒃ ᒥᓂᔅᑕᐅᕕᖓᓐᓂᒃ ᐱᖅᑯᓯᓕᕆᔩᑦ ᐃᑦᓴᕐᓂᑕᓕᕆᔩᓪᓗ 
ᐊᒻᒪᓗ ᐋᖅᑭᒋᐊᕆᓲᖑᑦᓱᑎᒃ ᐊᑭᓕᖅᑐᕆᐊᓕᓐᓂᒃ ᓯᕗᕐᖓᓂ ᓇᓗᓇᐃᖅᑕᐅᓯᒪᔪᓂᒃ ᓇᓚᐅᑦᓵᖅᑕᐅᓪᓗᐊᑕᖅᑕᐅᔪᓂᒃ.  
 
ᓯᕗᓕᖅᑏᑦ ᑲᑎᒪᔨᖏᑦ 

ᓯᕗᓕᖅᑏᑦ ᑲᑎᒪᔨᖏᑦ ᐊᖏᓲᑦ ᐊᑐᐃᓐᓇᐅᑎᑕᐅᔪᓂᒃ ᐊᒻᒪᓗ ᐊᑑᑎᓐᖏᑦᑐᓂᒃ ᐅᕙᓂ ᐊᑐᐊᒐᕐᒥ.   
 
ᑮᓇᐅᔭᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᑮᓇᐅᔭᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᖏᓲᑦ ᐊᕐᕌᒍᑕᒫᖅᓯᐅᑎᓂᒃ ᑮᓇᐅᔭᖅᑐᑎᑦᓴᓂᒃ ᐊᐃᑦᑑᑕᐅᔪᓄᑦ ᐃᓗᐊᓃᑦᑐᓄᑦ ᐆᒪ 
ᐊᑐᐊᒐᐅᑉ.  
 
ᑲᒪᒋᔭᕆᐊᓖᑦ ᑎᒍᒥᐊᖅᑕᐅᔪᓪᓗ 

 
ᒥᓂᔅᑕ 

ᒥᓂᔅᑕᖓᑦ ᐱᖅᑯᓯᓕᕆᔨᒃᑯᑦ ᐃᑦᓴᕐᓂᑕᓕᕆᔩᓪᓗ ᑭᐅᔪᓐᓇᕆᐊᓖᑦ ᐊᐅᓚᑦᓯᔩᑦ ᑲᑎᒪᔨᖏᓐᓄᑦ ᐊᑐᓕᖅᑎᑕᐅᓂᖓᓄᑦ ᐆᒪ 
ᐊᑐᐊᒐᐅᑉ.  
ᒥᓂᔅᑕᐅᑉ ᑐᓪᓕᐊ 

ᒥᓂᔅᑕᐅᑉ ᑐᓪᓕᐊ ᐱᖅᑯᓯᓕᕆᔨᒃᑯᓐᓄᑦ ᐃᑦᓴᕐᓂᑕᓕᕆᔨᒃᑯᓐᓄᓪᓗ ᑭᐅᔾᔪᑎᖃᕈᓐᓇᕆᐊᓕᒃ ᒥᓂᔅᑕᒧᑦ ᐊᐅᓚᑕᐅᓂᖓᓄᑦ 
ᑖᑦᓱᒪ ᐊᑐᐊᒐᐅᑉ. ᒥᓂᔅᑕᐅᑉ ᑐᓪᓕᐊ, ᐅᕝᕙᓗ ᓇᓗᓇᐃᖅᑕᐅᓯᒪᔪᖅ ᓯᕗᓕᖅᑐᖅ ᐊᖓᔪᖅᑳᖅ, ᓴᖅᑮᓂᐊᖅᑐᖅ 

ᑐᑭᓯᓇᑦᓯᐊᖅᑐᓂᒃ ᐊᓚᒡᒐᐃᑦᑐᓂᓪᓗ ᐊᐅᓚᓂᐅᔪᓂᒃ ᐃᓗᓕᕆᔭᐅᔪᓂᓪᓗ ᐃᓕᐅᖅᑲᖅᑕᐅᓂᖏᓐᓄᑦ ᑮᓇᐅᔭᐃᑦ ᐊᑖᓂ 
ᐆᒪ ᐊᑐᐊᒐᐅᑉ, ᐱᖃᓯᐅᑎᑦᓱᑎᒃ ᐊᔪᐃᓐᓇᕆᐊᒃᑲᓐᓂᕐᓂᕐᒧᑦ ᐊᐅᓚᓂᐅᔪᑦ.  
 
ᐊᐅᓚᑦᓯᔨ 

ᐊᐅᓚᑦᓯᔨᖓᑦ ᑎᒥᐅᔪᑦ ᑎᒍᒥᐊᖅᑐᖅ ᑮᓇᐅᔭᐃᑦ ᐊᐅᓚᑕᐅᓂᖏᓐᓂᒃ ᐃᓘᓐᓇᖏᑦ ᐊᐃᑦᑑᑕᐅᔪᓅᖓᔪᑦ. 
ᑎᓕᔭᐅᔾᔪᑎᒋᓯᒪᔭᖓᑕ ᐃᓗᐊᓂ, ᐊᐅᓚᑦᓯᔨ ᐃᓕᑕᕆᔭᐅᓯᒪᔪᓂᒃ ᐅᖃᐅᓯᕐᓂᒃ ᐊᖏᓲᖅ ᕿᐱᓗᓲᕐᓘᓐᓃᑦ 
ᐃᓘᓐᓇᖏᓐᓂᒃ ᑐᑦᓯᕋᐅᑎᓂᒃ.  
 
ᐊᐃᑦᑑᑕᐅᔪᓂᒃ ᐊᐅᓚᑦᓯᔩᑦ ᐊᓯᖏᓪᓗ ᐃᖅᑲᓇᐃᔭᖅᑏᑦ  
ᐊᐅᓚᑦᓯᔩᑦ ᐊᐅᓚᑦᓯᓲᑦ ᕿᒥᕐᕈᖃᑎᖃᖅᓱᑎᓪᓗ ᑮᓇᐅᔭᓂᒃ ᑐᑦᓯᕋᐅᑎᓂᒃ, ᐊᖓᔪᖅᑳᖓᓐᓂᒃ ᐃᓄᒃᑐᑦ ᐅᖃᐅᓯᕐᒥᒃ 
ᖃᐅᔨᒪᔭᐅᑎᑦᓯᑲᓐᓂᕐᓂᕐᒨᖓᔪᑦ ᐆᒻᒪᐃᒋᐊᕐᓂᐅᓪᓗ, ᑎᓕᔭᐅᓯᒪᔪᕐᓘᓐᓃᑦ, ᑎᑎᕋᖅᐸᓪᓗᑎᒃ ᐊᖏᖅᑐᓂᒃ ᕿᐱᓗᑦᑐᓂᓪᓗ 
ᑎᑎᖅᑕᓂᒃ, ᖃᐅᔨᓴᑦᓯᐊᕐᓗᑎᓪᓗ ᐊᑭᓕᐅᑕᐅᔪᑦ ᑭᖑᕙᐅᖅᑲᖏᓪᓗᑎᒃ ᑐᓂᔭᐅᕙᒃᑲᓗᐊᕐᒪᖔᑕ.  
 
 
ᐱᕕᖃᖅᑎᑦᓯᓂᐅᔪᑦ 
 
ᐱᒍᓐᓇᖅᑐᑦ 

(a) ᐱᔪᓐᓇᕐᓂᖅ ᐊᑖᓂ ᐆᒪ ᐊᑐᐊᒐᐃᑦ ᑭᓪᓕᖃᖅᑐᖅ ᓄᓇᕗᒻᒥ ᓇᒻᒥᓂᕆᔭᐅᔪᓂᒃ ᑎᒥᐅᔪᓂᒃ ᑎᑭᐅᑎᓯᒪᔪᓂᒃ 
ᐱᔪᓐᓇᕐᓂᐅᒋᐊᓕᓐᓄᑦ ᓇᓗᓇᐃᔭᖅᑕᐅᓯᒪᔪᓄᑦ ᐅᐃᒍ A1-ᒥ. ᑐᑦᓯᕋᖅᑐᖃᖅᐸᑦ, ᒥᓂᔅᑕᐅᕕᐅᔪᖅ 
ᒪᓂᒪᑎᑦᓯᓂᐊᖅᑐᖅ ᐃᑲᔪᕈᓐᓇᕐᓂᕐᒥᒃ ᑐᑦᓯᕋᖅᑐᓕᒫᓂᒃ ᐸᕐᓇᑕᐅᓂᖏᓐᓄᑦ ᑮᓇᐅᔭᓂᒃ ᑐᑦᓯᕋᐅᑏᑦ.  

(b) ᐃᓘᓐᓇᑎᒃ ᑮᓇᐅᔭᓂᒃ ᑐᑦᓯᕋᐅᑏᑦ ᐊᐃᑦᑑᑕᐅᔪᓄᑦ ᓇᓗᓇᐃᖅᓯᑦᓯᐊᕆᐊᓖᑦ ᐊᐅᓚᓂᐅᔪᓂᒃ, ᑐᑭᓯᓇᑦᓯᐊᕐᓗᓂ 
ᐱᕕᖃᕐᓂᐅᓂᐊᖅᑐᖅ ᐱᔭᕇᓂᕐᒧᑦ. ᑎᑭᐅᑎᓯᒪᓗᑎᒃ ᐱᔪᓐᓇᕐᓂᐅᒋᐊᓕᓐᓄᑦ ᐅᕙᓂ ᐊᑐᐊᒐᕐᒥᒃ 
ᐊᖏᖅᑕᐅᓐᖏᕕᖃᕈᑕᐅᓐᖏᑦᑐᑦ ᑮᓇᐅᔭᓄᑦ ᑐᓐᖓᕕᖃᖅᓱᑎᓪᓗ ᐊᑐᐃᓐᓇᐅᔪᓂᒃ ᑮᓇᐅᔭᓂᒃ ᐃᓕᔭᐅᓯᒪᔪᓂᒃ 
ᓇᓚᐅᑦᓵᖅᑕᐅᓯᒪᔪᓄᑦ ᐊᖏᖅᑕᐅᓯᒪᔪᓄᑦ ᒪᓕᒐᓕᐅᕐᕕᒻᒥ.  

(c) ᐊᐃᑦᑑᑕᐅᔪᑦ ᑕᑯᓐᓈᖅᑕᐅᒋᐊᖃᓐᖏᑦᑐᖅ ᓇᒻᒥᓂᖅ ᑮᓇᐅᔭᓕᐅᕈᑕᐅᒋᐊᖏᑦ. ᐱᔪᓐᓇᖅᑐᑦ ᑐᑦᓯᕋᐅᑏᑦ 
ᐃᑲᔪᖅᑐᑦᓯᐊᕆᐊᓕᑦ ᓇᒻᒥᓂᕆᔭᐅᔫᑉ ᑎᒥᐅᔪᑦ ᑎᑭᐅᑎᒍᓐᓇᕐᓂᖏᓐᓄᑦ ᒪᓕᒐᖅᑎᒍᑦ ᑐᓂᒪᓂᐅᔪᓄᑦ ᐊᑖᓂ 
ᐃᓄᐃᑦ ᐅᖃᐅᓯᖏᓐᓂᒃ ᓴᐳᔾᔨᓂᕐᒧᑦ ᒪᓕᒐᕐᔪᐊᑉ.  

 
ᑮᓇᐅᔭᓅᖓᔪᑦ ᒪᓕᑦᑕᐅᒋᐊᓖᑦ  

(a) ᐱᕕᖃᖅᑎᑦᓯᓂᐅᔪᓕᒫᑦ ᐃᓗᐊᓃᑦᑐᑦ ᑮᓇᐅᔭᓂᒃ ᐊᐅᓚᑦᓯᓂᕐᒧᑦ ᒪᓕᒐᕐᔪᐊᑉ ᐊᒻᒪᓗ ᒐᕙᒪᒃᑯᖏᑦᑕ ᓄᓇᕗᑦ 
ᑮᓇᐅᔭᓂᒃ ᐊᐅᓚᑦᓯᓂᒧᕐᑦ ᒪᓕᒐᐃᑦ ᐊᑑᑎᓂᐊᖅᑐᑦ ᐊᐅᓚᑕᐅᓂᖏᓐᓄᑦ ᐊᐃᑦᑑᑕᐅᔪᓕᒫᑦ ᑐᓂᔭᐅᓯᒪᔪᑦ 
ᒥᓂᔅᑕᐅᕕᒻᒧᑦ.  

(b) ᑐᓂᔭᐅᓚᐅᓐᖏᓐᓂᖏᓐᓂ ᐊᑭᓕᐅᑏᑦ, ᐊᐃᑦᑑᑦᓯᐊᖅᑐᖅ ᑐᓂᓯᓂᐊᖅᑐᑦ ᑮᓇᐅᔭᓄᑦ ᑐᑦᓯᕋᐅᑎᓂᒃ 
ᐃᓗᓕᖃᕐᓗᑎᒃ ᐊᐅᓚᓂᕐᒧᑦ ᑐᕌᒐᖏᓐᓂᒃ ᑎᑭᑦᓱᒪᔭᖏᓐᓄᓪᓗ, ᒪᓕᒐᐃᑦ ᐊᑭᓕᖅᑐᖅᑕᐅᒍᓐᓇᖅᑐᓄᑦ, 
ᐱᔭᕇᕐᓂᐅᒐᔭᖅᑐᖅ, ᐅᓂᒃᑳᓕᐅᕐᓂᕐᒧᑦ ᑭᐅᔾᔪᑎᖃᕈᓐᓇᕆᐊᖃᕐᓂᕐᒧᓪᓗ. ᐊᓯᖏᓪᓗ ᑐᓴᕋᑦᓴᐃᑦ ᑐᑦᓯᕌᖑᔪᑦ 
ᐊᑕᔪᓂ ᐊᐃᑦᑑᓯᐊᕐᓂᕐᒨᖓᔪᓂ ᐅᐃᒍᓂ.  

(c) ᐊᐃᑦᑑᑕᐅᔪᑦ ᐊᐅᓪᓛᖅᑎᑕᐅᒍᓐᓇᖅᑐᑦ ᐊᐃᑦᑐᖅᑕᐅᔪᒧᑦ ᒐᕙᒪᒃᑯᖏᑦᑕ ᓄᓇᕗᑦ ᐱᕕᒋᔾᔮᓐᖏᑦᑕᖓᓐᓄᒃ 
ᓱᓇᑐᐃᓐᓇᕐᓂᒃ ᐱᔨᑦᓯᕋᐅᑎᓂᓪᓘᓐᓃᑦ ᑐᕋᐃᓐᓇᖅᑐᒥᒃ ᐅᑎᖅᑎᑦᓯᕕᐅᓗᑎᒃ. ᐊᐃᑦᑑᑕᐅᔪᑦ ᐃᓱᒪᖅᓲᑕᐅᔪᑦ 
ᐊᑭᓕᐅᑕᐅᔪᑦ ᑮᓇᐅᔭᓂᒃ ᑭᐅᔾᔪᑎᖃᕆᐊᖃᕋᑎᒃ; ᑭᓯᐊᓂᓕ, ᑎᑭᐅᑎᔭᐅᔪᓄᑦ  

 

 

ᐅᓂᒃᑳᓕᐅᖅᑐᖃᕆᐊᖃᑐᐃᓐᓇᕆᐊᓕᒃ. ᐅᓂᒃᑳᓂᒃ ᐱᔭᐅᒍᒪᔪᓂᒃ ᑐᓂᓯᔪᖃᓐᖏᑉᐸᑦ, ᐊᐃᑦᑐᖅᑕᐅᓯᒪᔪᑦ 
ᑭᖑᕐᖓᒍᑦ ᐊᐃᑦᑐᖅᑕᐅᒃᑲᓐᓂᔾᔮᓐᖏᑦᑐᑦ ᐱᔭᐅᓐᖏᓐᓂᓕᒫᖏᓐᓂ ᑮᓇᐅᔭᓄᑦ ᓇᓕᖅᑲᐃᑦ ᓇᓗᓇᐃᖅᓯᔪᑦ 
ᐊᐃᑦᑑᑕᐅᓯᒪᔪᑦ ᐊᑐᖅᑕᐅᓯᒪᒋᐊᖏᑦ ᑐᓂᓯᔪᖃᓐᖏᓐᓂᓕᒫᖓᓂ.  

(d) ᑮᓇᐅᔭᖃᖅᑎᑕᐅᓂᖅ ᐊᕐᕌᒍᒥ ᓇᓗᓇᐃᖅᓯᒍᑕᐅᓐᖏᑦᑐᖅ ᑭᖑᓪᓕᕐᒥ ᑮᓇᐅᔭᖃᖅᑎᑕᐅᓂᐊᕐᓂᕐᒥᒃ ᐊᕐᕌᒍᓂ, 
ᐊᐳᖅᑕᕐᕕᖃᑐᐃᓐᓇᕆᐊᖃᖅᓱᓂᓗ ᒪᓕᑦᑕᐅᖏᑉᐸᑕ ᑮᓇᐅᔭᓅᖓᔪᓄᑦ ᐊᑭᓕᖅᑐᐃᓂᕐᒧᓪᓗ ᑐᓂᒪᓂᐅᔪᑦ 
ᓇᓗᓇᐃᔭᖅᑕᐅᓯᒪᔪᑦ ᐃᓘᓐᓇᐃᓐᓅᖓᔪᓂ ᒪᓕᒐᕐᓂ ᐊᑕᓂ.  

(e) ᒐᕙᒪᒃᑯᖏᑦ ᓄᓇᕗᑦ ᐱᔪᓐᓇᕐᓂᓖᑦ ᐊᐅᓚᑦᓯᓂᕐᒥᒃ ᑕᒻᒪᖅᓯᒪᔪᖅᓯᐅᕐᓂᕐᒥᒃ ᐊᐅᓚᓂᕐᒥᒃ 
ᑮᓇᐅᔭᖃᖅᑎᑕᐅᓯᒪᔪᒥᒃ ᐊᐃᑦᑑᓯᐊᕐᓂᒃᑯᑦ.  
 
 

ᐃᓘᓐᓇᐃᓐᓅᖓᔪᑦ ᒪᓕᒐᐃᑦ 

(a) ᐊᑖᓂ ᑐᑭᖏᑦᑕ ᐆᒪ ᐊᑐᐊᒐᐅᑉ, ᒐᕙᒪᒃᑯᖏᑦᑕ ᓄᓇᕗᑦ ᐊᑭᓖᒍᓐᓇᕐᓂᖏᑦ ᑭᓪᓕᖃᖅᑐᑦ ᖃᑦᓯᐅᓂᖏᓐᓂᒃ 
ᑮᓇᐅᔭᐃᑦ ᐊᖏᖅᑕᐅᓯᒪᔪᑦ. ᑕᐃᒪᐃᓐᓂᖓᓄᑦ, ᒐᕙᒪᒃᑯᖏᑦ ᓄᓇᕗᑦ ᑎᒍᒥᐊᔾᔮᓐᖏᑦᑐᑦ ᐊᒥᒐᖅᓯᔪᖃᖅᐸᑦ 
ᐊᑭᓕᑦᓴᒨᖅᑐᖃᖅᐸᓪᓘᓐᓃᑦ ᑮᓇᐅᔭᓂᒃ ᐊᐃᑦᑐᖅᑕᐅᓯᒪᔪᒥᒃ.  

(b) ᑐᑦᓯᕋᖅᑐᓕᒫᑦ ᑮᓇᐅᔭᓂᒃ ᐅᖃᕆᐊᓖᑦ ᑐᑦᓯᕋᖅᓯᒪᒻᒪᖔᕐᒥᒃ ᑮᓇᐅᔭᓂᒃ ᑖᑦᓱᒧᖓᑦᓴᐃᓐᓇᖅ ᐊᐅᓚᓂᐅᔪᒧᑦ 
ᐊᓯᖏᓐᓂᒃ ᐱᕕᑦᓴᐅᔪᓂᒃ, ᑖᒃᑯᓄᖓᑦᓴᐃᓐᓇᖅ ᑮᓇᐅᔭᖃᖅᑎᑕᐅᒃᑲᓪᓚᖁᓇᒃ.  

(c) ᑐᑦᓯᕋᖅᑐᓕᒫᑦ ᑮᓇᐅᔭᓂᒃ ᐅᖃᕆᐊᓖᑦ ᒥᓂᔅᑕᐅᕕᒻᒧᑦ ᐊᑭᓕᑦᓴᖃᕐᒪᖔᕐᒥᒃ ᒐᕙᒪᒃᑯᖏᓐᓄᑦ ᓄᓇᕗᑦ, ᐊᑖᓂ 
ᐱᖁᔭᐅᑉ ᐊᖏᖃᑎᒌᒍᑎᐅᓪᓘᓐᓃᑦ.  

(d) ᐊᐃᑦᑐᖅᑕᐅᔪᑦ ᓇᓗᓇᐃᖅᓯᒋᐊᓖᑦ ᑮᓇᐅᔭᑎᒍᑦ ᐃᑲᔫᑕᐅᔪᓂᒃ ᒥᓂᔅᑕᐅᕕᒐᓐᓂᒃ ᐱᖅᑯᓯᓕᕆᔨᒃᑯᑦ 
ᐃᑦᓴᕐᓂᑕᓕᕆᔩᓪᓗ ᑎᑎᕋᖅᑕᐅᔪᖃᖅᐸᑦ ᐱᕙᓪᓕᐊᔪᓕᕆᔭᐅᔪᖃᖅᐸᓪᓘᓐᓃᑦ ᐊᐅᓚᓂᖏᓐᓅᖓᔪᓂᒃ.  

(e) ᒐᕙᒪᒃᑯᖏᑦ ᓄᓇᕗᑦ ᓄᖅᑲᑎᑦᓯᒍᓐᓇᖅᑐᑦ, ᓄᖅᑲᖓᑎᑦᓯᓗᑎᒃ ᒥᑭᓪᓕᒋᐊᕆᓗᑎᓪᓘᓐᓃᑦ ᐃᓗᓕᖏᓐᓂᒃ 
ᐊᖏᖃᑎᒌᒍᑎᐅᑉ ᐊᐃᑦᑐᖅᑕᐅᓯᒪᔪᖅ ᓈᓚᓐᖏᑐᐊᖅᐸᑦ ᑐᑭᖏᓐᓂᒃ ᐊᖏᖃᑎᒌᒍᑏᑦ.  

(f) ᑐᓴᕋᑦᓴᓕᒫᑦ ᓱᓇᒃᑯᑏᓪᓘᓐᓃᑦ ᐊᑐᐃᓐᓇᐅᑎᑕᐅᔪᑦ ᐱᔭᐅᔪᓪᓘᓐᓃᑦ ᐊᐃᑦᑑᓯᐊᖅᓯᒪᔪᒧᑦ, ᐊᖏᖃᑎᒌᒍᑎᖃᕐᓂᖅ 
ᓄᓇᕗᑦ ᒐᕙᒪᒃᑯᖏᓐᓂᒃ ᐱᔾᔪᑕᐅᓪᓗᓂ, ᑲᓐᖑᓇᖅᑑᑎᑕᐅᒋᐊᓖᑦ.  

(g) ᐊᐅᑦᑑᓯᐊᖅᓯᒪᔪᑦ ᖃᐅᔨᓴᑦᓯᐊᕆᐊᓖᑦ ᒪᓕᑦᓯᐊᕋᓗᐊᕐᒪᖔᕐᒥᒃ ᑎᑎᕋᖅᓯᒪᔪᒥᒃ ᐃᓄᐃᑦ ᐅᖃᐅᓯᖏᓐᓂᒃ 
ᓴᐳᔾᔨᓂᕐᒧᑦ ᒪᓕᒐᕐᔪᐊᕐᒥ, S.Nu. 2008 c.17, ᐊᓯᖏᓐᓂᓪᓗ ᒪᓕᒐᕐᓂᒃ, ᐱᑕᖃᖅᐸᑦ.  

(h) ᐊᑑᑎᓂᖓᒍᑦ ᐃᓄᐃᓐᓇᖅᑐᑦ, ᐊᐃᑦᑐᖅᑕᐅᔪᑦ ᑐᑭᓕᐅᕆᒋᐊᓖᑦ ᐊᑐᓕᖅᑎᑦᓯᓕᓗᑎᓪᓗ ᐆᒪᓐᖓᑦ ᐊᑐᐊᒐᕐᓂᒃ 
ᑐᓐᖓᕕᖃᑦᓯᐊᕐᓗᓂ ᑭᓐᖒᒪᓇᕐᓂᖓᓂᒃ ᓯᕗᓪᓕᐅᔾᔭᐅᒋᐊᖃᕐᓂᖓᑕ ᐆᒻᒪᖅᑕᐅᓂᖓᑕ ᐃᓄᐃᓐᓇᖅᑐᑦ 
ᐱᕚᓪᓕᕐᓗᓂᓗ ᐊᑐᐃᓐᓇᖃᕋᓐᓇᕐᓂᖅ ᑐᓴᐅᒪᖃᑦᑕᐅᑎᓂᕐᒥᒃ ᐱᔨᑦᓯᕋᐅᑎᓂᓪᓗ ᐃᓄᐃᓐᓇᖅᑐᑦ ᓄᓇᓕᓐᓂ 
ᐊᑐᖅᑕᐅᕕᒋᔭᖏᓐᓂ.  

(i) ᑐᑦᓯᕋᖅᑐᓕᒫᑦ ᑮᓇᐳᔭᓂᒃ ᓇᓗᓇᐃᖅᓯᒋᐊᓖᑦ ᑮᓇᐅᔭᓂᒃ, ᐱᔨᑦᓯᕋᐅᑎᓂᒃ, ᐊᑭᓕᐅᑎᓂᓪᓘᓐᓃᑦ 
ᑮᓇᐅᔭᑎᒎᓐᖏᑦᑐᖅ ᐊᑭᓕᑦᓴᕆᔭᐅᔪᓂᒃ ᒐᕙᒪᒃᑯᓐᓄᑦ ᐱᔾᔪᑕᐅᓪᓗᓂ ᒪᓕᒐᖅ ᐱᓯᒪᔪᖅ ᐊᖏᖃᑎᒌᒍᑎᒥᒃ, 
ᐊᒻᒪᓗ ᖃᑦᓯᑐᐃᓐᓇᐃᑦ ᐊᑭᓕᖅᑕᐅᒋᐊᓖᑦ ᐊᐃᑦᑐᖅᑕᐅᓯᒪᔪᒧᑦ ᐋᖅᑭᑦᑕᐅᑐᐃᓐᓇᕆᐊᓖᑦ ᐊᑭᓕᑦᓴᕆᔭᐅᔪᓄᑦ 
ᒐᕙᒪᒃᑯᓐᓄᑦ.  

(j) ᑮᓇᐅᔭᓅᖓᔪᓂᒃ ᐅᓂᒃᑳᖅᑕᖃᕆᐊᖃᖅᑎᓪᓗᒍ ᓯᕗᕐᖓᓂ ᐊᖏᖃᑎᒌᒍᑕᐅᓯᒪᔪᓄᑦ ᐊᐃᑦᑐᖅᑕᐅᓯᒪᔪᒧᑦ 
ᑐᓂᔭᐅᓐᖏᑉᐸᑕ, ᐊᐃᑦᑐᖅᑕᐅᓯᒪᔪᖅ ᑭᖑᕐᖓᒍᑦ ᑮᓇᐅᔭᓂᒃ ᐊᐃᑦᑐᖅᑕᐅᒍᓐᓇᔾᔮᓐᖏᑦᑐᖅ ᑭᓯᐊᓂ ᑮᓇᐅᔭᓄᑦ 
ᓇᓕᖅᑲᐃᑦ ᐱᔭᐅᒋᐊᓖᑦ ᓯᕗᕐᖓᓂ ᐊᖏᖃᑎᒌᒍᑕᐅᓯᒪᔪᖅᑎᒍᑦ ᑐᓂᔭᐅᓯᒪᓕᖅᐸᑕ ᑕᑯᑦᓴᐅᑎᑦᓯᒍᓐᓇᖅᐸᑕᓗ 
ᐊᐃᑦᑑᑕᐅᓯᒪᔪᑦ ᓄᖑᓯᒪᓕᕆᐊᖏᑦ ᐊᒻᒪᓗ/ᐅᕝᕙᓗ ᖃᑦᓯᐅᓂᖏᑦ ᓇᓕᖅᑲᖃᓐᖏᑦᑐᖅ ᐅᑎᖅᑎᑕᐅᓯᒪᓕᖅᐸᑕ.  

 
ᐊᔪᐃᓐᓇᕆᐊᒃᑲᓂᕐᓃᑦ 
 
 
 

(a) ᑐᑦᓯᕋᖅᑐᖅ ᐊᐃᑦᑑᓯᐊᓂᒃ ᐱᔪᓐᓇᕐᓂᓕᒃ ᐊᔪᐃᓐᓇᕆᐊᒃᑲᓐᓂᕐᓂᕐᒥᒃ ᕿᐱᓗᑦᑕᐅᒍᓂ.   

(b) ᑐᑦᓯᕋᖅᑐᑦ ᓱᑲᑦᑕᒃᑯᑦ ᐊᐅᓪᓚᑎᑦᓯᒋᐊᓖᑦ ᖃᕆᑕᐅᔭᒃᑯᓪᓘᓐᓃᑦ ᐊᔪᐃᓐᓇᕆᐊᒃᑲᓐᓂᕈᑎᒥᓂᒃ ᐊᐅᓚᑦᓯᔨᖓᓐᓄᑦ 
ᐊᓪᓚᕕᒻᒪᕆᐅᑉ ᐃᓗᐊᓂ ᐅᓪᓗᐃᑦ 7 ᐃᖅᑲᓇᐃᔭᕐᓇᐃᑦ ᕿᐱᓕᑦᑕᐅᓚᐅᕐᓗᓂ.  

(c) ᐊᐅᓚᑦᓯᔨᖓᑦ ᐊᓪᓚᕕᒻᒪᕆᒻᒥ ᑐᑭᓯᓂᐊᕈᑎᖃᕋᔭᖅᑐᖅ ᑐᑦᓯᕋᖅᑑᑉ ᐊᔪᐃᓐᓇᕆᐊᒃᑲᓐᓂᕈᑎᖏᓐᓂᒃ 
ᐊᑕᖏᕋᓗᐊᕐᒪᖔᑕ ᓯᕗᒧᐊᑦᑎᓕᕐᓗᒋᓪᓗ ᒥᓂᔅᑕᐅᑉ ᑐᓪᓕᐊᓄᑦ ᕿᒥᕐᕈᓂᐊᖅᑕᖏᓐᓂ ᖃᓄᖅᑑᕈᑎᒋᓗᒋᓪᓗ. 

ᖃᓄᖅᑑᕈᑕᐅᓯᒪᓕᖅᐸᑦ ᐊᐅᓚᑦᓯᔨᖓᑦ ᐊᓪᓚᕕᒻᒪᕆᒻᒥ ᖃᐅᔨᒃᑲᐃᓂᐊᖅᑐᖅ ᑐᑦᓯᕋᖅᓯᒪᔪᓂᒃ 
ᖃᓄᐃᑕᐅᒻᒪᖔᖅ ᐅᓪᓗᐃᑦ 5 ᐃᓗᐊᓐᓂ ᐃᖅᑲᓇᐃᔭᕐᓇᐅᑎᓪᓗᒍ ᐱᓚᐅᕐᓗᓂ ᐊᔪᐃᓐᓇᕆᐊᒃᑲᓐᓂᕈᑎᓂᒃ. 
ᐋᖅᑭᑦᑕᖏᑦ ᒥᓂᔅᑕᐅᑉ ᑐᓪᓕᐊ ᐊᑑᑎᓂᐊᖅᑐᑦ ᑭᖑᕐᖓᒍᓪᓗ ᐊᔪᐃᓐᓇᕆᐊᒃᑲᓐᓂᕐᕕᑦᓴᐅᒐᓂ.  

(d) ᐊᔪᐃᓐᓇᕆᐊᒃᑲᓐᓂᕐᓂᓕᒫᑦ ᑲᒪᒋᔭᐅᓲᑦ ᑐᓐᖓᕕᖃᖅᓱᑎᒃ ᒪᓕᒐᕐᓂᒃ ᓴᖅᑭᖅᑕᐅᓯᒪᔪᓂᒃ ᐃᑲᔪᖅᓯᒍᑕᐅᑦᓱᑎᒃ 
ᐆᒪᓐᖓᑦ ᐊᑐᐊᒐᕐᒥᒃ.  

 
 
ᑮᓇᐅᔭᖃᖅᑎᑦᓯᓂᕐᒧᑦ ᖃᐅᔨᒪᓕᑕᐃᑦ 
 
ᑮᓇᐅᔭᖃᖅᑎᑦᓯᓂᕐᒧᑦ ᖃᐅᔨᒪᓕᑕᐃᑦ ᑎᑎᕋᖅᓯᒪᔪᑦ ᐊᑭᓕᖅᑐᖅᑕᐅᒍᓐᓇᖅᑐᓂᒃ ᑐᑦᓯᕋᐅᑏᓪᓗ 
ᓈᓴᐅᓯᖅᑐᖅᑕᐅᓂᖏᓐᓄᑦ ᕿᒥᕐᕈᔭᐅᓂᕐᒧᑦ ᐃᓗᓕᖏᑦ ᐱᔭᐅᒍᓐᓇᖅᑐᑦ ᒥᓂᔅᑕᐅᕕᖓᑦᑕ ᐱᖅᑯᓯᓕᕆᔩᑦ 
ᐃᑦᓴᕐᓂᑕᓕᕆᔩᓪᓗ ᐃᑭᐊᖅᑭᕕᖓᓐᓂᒃ, ᐅᕝᕙᓗ ᑐᕋᐃᓐᓇᕐᓗᑎᑦ ᒥᓂᔅᑕᐅᕕᒻᒧᑦ.  
 
 
ᑮᓇᐅᔭᖃᖅᑎᑦᓯᓂᖅ 
 
ᑮᓇᐅᔭᖃᖅᑎᑦᓯᓂᐅᒋᐊᓖᑦ ᐊᑖᓂ ᐆᒪ ᐊᑐᐊᒐᐃᑦ ᒪᓕᒐᖃᖅᑐᑦ ᐊᖏᖅᑕᐅᒋᐊᓖᑦᒪᓕᒐᓕᐅᕐᕕᒻᒥ ᐊᒻᒪᓗ 
ᑐᓐᖓᕕᖃᖅᓱᑎᒃ ᐊᑐᐃᓐᓇᐅᒍᓐᓇᕐᓂᖏᓐᓂᒃ ᑮᓇᐅᔭᐃᑦ ᑖᒃᑯᓇᓂᓪᓗᐊᖅ ᑮᓇᐅᔭᖅᑑᑎᑦᓴᓂ.  
 
ᓂᕈᐊᕈᑕᐅᖅᑳᕐᓂᖅ ᐊᐅᓚᑦᓯᔩᑦ ᑲᑎᒪᔨᖏᓐᓄᑦ 

 
ᓇᐅᑐᐃᓐᓇᖅ ᐅᕙᓃᑦᑐᖅ ᐊᑐᐊᒐᕐᒥ ᑕᑯᓐᓈᖅᑕᐅᒋᐊᖃᓐᖏᑦᑐᖅ ᑭᓪᓕᖃᕈᑕᐅᒋᐊᖓ ᓂᕈᐊᕐᓂᖏᓐᓂᒃ ᐊᐅᓚᑦᓯᔩᑦ 
ᑲᑎᒪᔨᖏᑦᑕ ᖃᓄᖅᑑᕈᑎᖃᕐᓂᕐᒧᑦ ᐊᐅᓚᔾᔭᒋᐊᕈᑎᖃᕐᓂᕐᒧᓪᓘᓐᓃᑦ ᐊᑦᑐᐊᔪᓄᑦ ᒥᓂᔅᑕᐅᕕᖓᓐᓄᑦ ᐱᖅᑯᓯᓕᕆᔩᑦ 
ᐃᑦᓴᕐᓴᑕᓕᕆᔩᓪᓗ ᐊᐃᑦᑑᑎᖏᓐᓅᖓᔪᓄᑦ ᓯᓚᑖᒍᑦ ᐱᕕᖃᖅᑎᑦᓯᒍᑕᐅᔪᑦ ᐅᕙᓂ ᐊᑐᐊᒐᕐᒥ.  
 
 
ᐃᓱᓕᕝᕕᖓ 
 
ᐅᓇ ᐊᑐᐊᒐᖅ ᐊᑐᕐᓂᐊᖅᑐᖅ ᐱᒋᐊᕐᕕᖃᕐᓗᓂ ᐊᑎᐅᓕᖅᑕᐅᓂᖓᓂᒃ ᑎᑭᐅᑎᓗᒍ ᒫᑦᓯ 31, 2022. 
 
    
______________________________ 
ᓯᕗᓕᖅᑎ 

ᐅᐃᒍ A 
 

ᐊᐃᑦᑑᑕᐅᔪᑦ 
 
 
 

ᐃᓄᒃᑑᕆᐊᖃᕐᓂᖅ ᓇᒻᒥᓂᖃᖅᑎᓄᑦ:  
ᓇᒻᒥᓂᓕᓐᓄᑦ ᐃᓄᒃᑐᖅ ᐃᑲᔪᖅᓯᒍᑕᐅᔪᑦ  

 
A-1 

 
ᒪᑉᐱᒐᖅ    7 

ᐅᐃᒍ A - 1 

 ᐃᓄᒃᑑᕆᐊᖃᕐᓂᖅ ᓇᒻᒥᓂᖃᖅᑎᓄᑦ: 
ᓇᒻᒥᓂᓕᓐᓄᑦ ᐃᓄᒃᑐᑦ ᐃᑲᔪᖅᑑᑕᐅᔪᑦ 

 
1. ᐱᔾᔪᑕᐅᔪᖅ 

ᑕᒪᓐᓇ ᐊᐅᓚᓂᐅᔪᖅ ᐊᑐᐃᓐᓇᐅᑎᑦᓯᒍᑕᐅᓲᖅ ᐊᐃᑦᑑᑕᐅᔪᓂᒃ ᐱᔪᓐᓇᖅᑐᓄᑦ ᓇᒻᒥᓂᖃᖅᑐᓄᑦ ᐊᐅᓚᓂᖃᖅᑐᓄᑦ 
ᓄᓇᕗᒻᒥ ᐱᕚᓪᓕᑎᑦᓯᒍᒪᔪᓄᑦ ᓈᓚᒋᐊᓕᒻᒥᓂᒃ ᐱᔭᕆᐊᓕᓐᓂᒃ ᐃᓄᐃᑦ ᐅᖃᐅᓯᖏᑦᑕ ᓴᐳᔾᔭᐅᓂᖏᓐᓄᑦ ᒪᓕᒐᕐᔪᐊᕐᒥ.  
 
2. ᐱᔪᓐᓇᖅᑐᑦ 

ᐱᔪᓐᓇᖅᑐᑦ ᑭᓪᓕᖃᖅᑐᑦ ᓇᒻᒥᓂᖃᖅᑐᓄᑦ ᑎᒥᐅᔪᓄᑦ ᐊᐅᓚᓂᖃᖅᑐᓄᑦ ᓄᓇᕗᒻᒥ ᑕᐃᒫᒃ ᓇᓗᓇᐃᔭᖅᑕᐅᓯᒪᒻᒪᑦ 
ᐅᕙᓂ ᐊᑐᐊᒐᕐᒥ, ᑐᓐᖓᕕᐅᑦᓱᓂ ᐃᓄᐃᑦ ᐅᖃᐅᓯᖏᓐᓂᒃ ᓴᐳᔾᔨᓂᕐᒧᑦ ᒪᓕᒐᕐᔪᐊᖅ.  
 
ᐊᒻᒪᓗ, ᓇᒻᒥᓂᓖᑦ ᑎᒥᐅᔪᑦ ᐊᐅᓚᓂᖃᖅᑐᑦ ᓄᓇᕗᒻᒥ ᐃᒪᐃᑦᓴᕆᐊᖃᕐᒥᔪᑦ:   
 

• ᐊᓪᓚᕝᕕᖃᕐᓗᑎᒃ ᑎᑎᕋᖅᑕᐅᓯᒪᔪᒥᒃ ᓄᓇᕗᒻᒥ ᐊᕐᕌᒍᑕᒫᑦ ᐱᔾᔪᑎᓪᓗᐊᑕᐅᓪᓗᓂ ᐊᐅᓚᓂᖃᕐᓂᖓᑦ ᓇᒻᒥᓂᖅ 
ᑎᒥᖁᑎᒋᔭᐅᔫᑉ; 

• ᖃᐅᔨᓴᑦᓯᐊᕐᓂᖅ ᐊᖓᔪᖅᑳᖓᑦ ᓇᒻᒥᓂᖅ ᑎᒥᖁᑎᒋᔭᐅᔫᑉ ᓄᓇᓕᓕᐅᒐᓗᐊᕐᒪᖔᖅ ᓄᓇᕗᒻᒥ; ᐊᒻᒪᓗ 
• ᐊᐅᓚᓂᓪᓗᐊᑕᖃᕐᓗᓂ ᖃᐅᑕᒫᖅᓯᐅᑎᓂᒃ ᓄᓇᕗᑦ ᐃᓗᐊᓐᓂ.  

 
3. ᕿᒥᕐᕈᓂᖅ 

ᒥᓂᔅᑕᐅᕕᐅᑉ ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᐊᐃᑦᑑᑎᖏᓐᓂᒃ ᐊᐅᓚᑦᓯᔨ ᕿᒥᕐᕈᖃᑎᖃᕐᓂᐊᖅᑐᖅ ᑐᑦᓯᕋᐅᑎᓂᒃ 
ᐊᖓᔪᖅᑳᖓᓐᓂᒃ ᐃᓄᒃᑐᑦ ᐅᖃᐅᓯᕐᒥᒃ ᖃᐅᔨᒪᑎᑦᓯᓂᐅᑉ ᐆᒻᒪᐃᒋᐊᕐᓂᐅᓪᓗ, ᑎᓕᔭᐅᓯᒪᔪᕐᓘᓐᓃᑦ, ᑭᐅᔾᔪᑎᒋᐊᓐᖓᕐᓂᑦ 
ᑐᓂᓯᓗᑎᒃ ᑐᑦᓯᕋᖅᓯᒪᔪᒧᑦ ᐅᓪᓗᐃᑦ 15 ᐃᖅᑲᓇᐃᔭᕐᓇᐃᑦ ᐃᓗᐊᓐᓂ ᑎᑭᑕᐅᓚᐅᕐᓗᑎᒃ.  
 
4. ᐃᑲᔪᖅᓯᔪᑦ ᑲᑎᖅᓱᖅᓯᒪᔪᑦ 

ᐱᔭᕇᖅᓯᒪᔪᖅ ᑮᓇᐅᔭᓂᒃ ᑐᑦᓯᕋᐅᑎ ᑐᓂᔭᐅᒋᐊᓕᒃ ᒥᓂᔅᑕᐅᕕᒻᒧᑦ, ᐅᑯᐊ ᐱᖃᓯᐅᑎᒋᐊᖅᓱᑎᒃ:   
• ᓇᓗᓇᐃᔭᐃᔪᑦ ᐅᖃᐅᓯᕐᓅᖓᔪᓂᒃ ᐊᐅᓚᓂᐅᔪᓂᒃ; 
• ᓇᓗᓇᐃᔭᐃᔪᑦ ᐊᐅᓚᓂᕐᒧᑦ ᑐᕌᒐᕐᓂᒃ; 
• ᓇᓗᓇᐃᔭᐃᔪᑦ ᑕᑯᑦᓴᐅᑎᑦᓯᓗᑎᒃ ᖃᓄᖅ ᐊᐅᓚᓂᐅᔪᑦ ᐃᑲᔪᕐᓂᐊᕐᒪᖔᑕ ᑎᒥᐅᔪᒥᒃ ᑎᑭᐅᑎᑎᓪᓗᒋᑦ 

ᒪᓕᒐᖅᑎᒍᑦ ᑐᓂᒪᓂᖃᕐᓂᕐᒥᓄᑦ ᐊᑖᓂ ᐃᓄᐃᑦ ᐅᖃᐅᓯᖓᑦᑕ ᓴᐳᔾᔭᐅᓂᖓᓄᑦ ᒪᓕᒐᕐᔪᐊᑉ, 
• ᑐᑦᓯᕌᖑᓯᒪᔪᑦ ᑮᓇᐳᔭᖅᑏᑦᓴᐃᑦ ᐅᕝᕙᓗ ᖃᑦᓯᕌᕋᔭᕐᓂᖏᑦ; ᐊᒻᒪᓗ 
• ᖃᖓᒃᑯᑦ ᐱᔭᕇᕋᔭᕐᒫᖓᑕ ᐊᐅᓚᓂᐅᔪᑦ.  

 
ᐱᒍᑕᐅᒍᓐᓇᖅᑐᓄᑦ ᐊᐅᓚᓂᐅᔪᑦ ᐱᖃᓯᐅᔾᔨᔪᑦ: 
 

• ᐊᓯᔾᔨᖅᑕᐅᓂᖏᓐᓄᑦ ᓂᐅᕕᖅᑕᐅᓂᖏᓐᓄᓪᓘᓐᓃᑦ ᐃᓄᓕᒫᕐᓅᖓᔪᑦ ᑎᑎᖅᑲᐃᑦ, ᐱᖃᓯᐅᑎᑦᓱᑎᒃ 
ᑐᐊᕕᕐᓇᖅᑐᒃᑯᑦ ᐊᓂᕕᑦᓴᐃᑦ, ᐱᖃᓯᐅᑎᑦᓱᓂ ᐃᓄᒃᑐᑦ, ᐊᓯᖏᓪᓗ ᐅᖃᐅᓰᑦ ᐊᑐᖅᑕᐅᕙᑦᑐᑦ, ᐱᑕᖃᖅᐸᑦ; 
ᐅᕝᕙᓗ 

• ᓄᑖᕈᖅᑎᕆᓂᖅ ᓂᐅᕕᕐᓂᕐᓘᓐᓃᑦ ᐊᑭᓐᓇᕐᒨᖅᑲᕋᑦᓴᓂᒃ ᐅᕝᕙᓗ ᑮᓇᐅᔭᓕᐅᕋᓱᐊᕈᑎᓂᒃ ᐱᔪᒥᓵᕆᓂᖅ, 
ᑎᑎᕋᖅᓯᒪᑎᓪᓗᒋᑦ, ᓈᓚᐅᑎᒃᑯᑦ, ᑕᓚᕕᓴᒃᑯᑦ ᐊᓯᖏᑦᑎᒍᓪᓘᓐᓃᑦ ᑐᓴᕋᑦᓴᑎᒍᑦ, ᐱᖃᓯᐅᔾᔨᓗᑎᒃ ᐃᓄᒃᑐᑦ;  

• ᐊᐅᓚᓂᐅᔪᑦ ᐃᑲᔪᖅᓯᓂᐊᖅᑐᑦ ᑐᑦᓯᕌᖅᑑᑉ ᐊᑐᐃᓐᓇᐅᑎᑦᓯᒍᓐᓇᕐᓂᖓᓂᒃ, ᐃᓄᒃᑐᑦ, ᑭᐅᔨᓂᒃ, ᐃᓄᒃᑐᑦ 
ᐅᖃᐅᓯᕐᒥᒃ ᐃᓕᓐᓂᐊᕐᓂᐅᔪᓂᒃ, ᐊᑐᓕᖅᑎᑦᓯᓂᖅ ᐅᖄᓚᐅᑎᒃᑯᑦ ᓂᐱᓕᐅᖅᓯᒪᔪᓂᒃ ᓇᓖᕌᕋᑦᓴᓂᒃ ᐅᕝᕙᓗ 
ᑐᑭᓯᒋᐊᕈᑎᓂᒃ ᐃᓄᒃᑐᑦ;  

• ᓴᖅᑮᓂᖅ, ᑐᑭᓕᐅᕆᓂᖅ ᐅᖃᓕᒫᑦᓯᐊᕐᓂᕐᓗ ᑎᑎᕋᖅᓯᒪᔪᓂᒃ ᐅᕝᕙᓗ ᖃᕆᑕᐅᔭᒃᑰᖅᑐᓂᒃ ᐃᑲᔪᖅᓯᔪᓂᒃ 
ᑐᓴᐅᒪᖃᐅᑦᑕᐅᑎᓂᕐᒥᒃ ᑕᖅᑲᐅᖓ ᐃᓄᓐᓄᑦ ᐃᓄᒃᑐᑦ, ᐱᖃᓯᐅᑎᑦᓱᑎᒃ ᑐᓴᖅᑎᑦᓯᔾᔪᑏᑦ, ᐃᓂᖅᑎᕆᒋᐊᕈᑏᑦ 
ᐅᕝᕙᓗ ᐃᒫᖓᐃᕈᑏᑦ ᑐᕌᖓᔪᑦ ᐊᑐᖅᑎᓄᑦ ᓂᐅᕕᖅᑎᓄᓪᓘᓐᓃᑦ ᐱᔨᑦᓯᕋᐅᑎᓂᒃ ᐃᓄᒃᑐᑦ; 
 
 

• ᓄᑖᕈᖅᑎᕆᓂᖅ ᐊᑭᓕᕋᑦᓴᓂᒃ ᐱᖃᓯᐅᑎᓗᓂ ᐃᓄᒃᑐᑦ;  

• ᐱᕙᓪᓕᐊᑎᑕᐅᓂᖏᑦ ᑎᑎᕋᖅᑕᐅᓂᖏᓪᓗ ᐃᓄᒃᑐᑦ ᐅᖃᐅᓯᕐᒧᑦ ᐸᕐᓇᐅᑏᑦ, ᑲᑐᔾᔨᖃᑕᐅᓗᑎᒃ ᐊᓪᓚᕝᕕᖓᑦ 
ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ.  

 
ᖃᖓᑐᐃᓐᓇᑦᓯᐊᖅ, ᒥᓂᔅᑕᐅᕕᒃ ᑐᑦᓯᕋᕈᓐᓇᖅᑐᖅ ᑐᑦᓯᕋᖅᓯᒪᔪᓂᒃ ᑐᓂᓯᒃᑲᓐᓂᖁᓪᓗᒋᑦ ᑐᓴᕆᐊᒃᑲᓐᓂᕈᑎᑦᓴᓂᒃ 
ᓈᒻᒪᓈᖅᓯᒪᔪᓂᒃ ᖃᓄᐃᓕᒐᓂᐅᔪᒧᑦ ᖃᑦᓯᐅᓂᖏᓐᓂᓪᓗ ᐃᑲᔫᑕᐅᖁᔭᐅᔪᑦ.  
 
5. ᑭᐅᔾᔪᑎᖃᕈᓐᓇᕐᓂᖅ 

ᑐᑦᓯᕋᖅᑐᑦ ᑐᓂᓯᒋᐊᓖᑦ ᑐᑦᓯᕌᒥᓐᓄᑦ ᑮᓇᐅᔭᖅᑑᑎᑦᓴᓂᒃ ᐊᒻᒪᓗ ᖃᑦᓯᕌᕋᔭᕐᓂᖓᓂᒃ ᐊᒻᒪᓗ ᐊᐅᓚᓂᕐᒧᑦ ᑐᑦᓯᕋᐅᑎᓂᒃ 
ᓇᓗᓇᐃᔭᐃᓗᑎᒃ ᖃᓄᖅ ᐊᐅᓚᓂᐅᔪᑦ ᐃᑲᔪᖅᓯᓂᐊᕐᒪᖔᑕ ᑎᑭᐅᑎᓂᖏᓐᓄᑦ ᒪᓕᒐᖅᑎᒍᑦ ᐱᔭᕆᐊᓕᓐᓂᒃ ᐊᑖᓂ 
ᐃᓄᐃᑦ ᐅᖃᐅᓯᖓᓐᓂᒃ ᓴᐳᔾᔨᓂᕐᒧᑦ ᒪᓕᒐᕐᔪᐊᑉ. ᐊᖏᖅᑕᐅᓯᒪᔪᑦ ᐊᐃᑦᑐᖅᑕᐅᔪᑦ ᑐᓂᓯᒋᐊᓖᑦ ᑭᖑᓪᓕᖅᐹᖅᓯᐅᑎᓂᒃ 
ᐅᓂᒃᑳᓂᒃ ᐊᐅᓚᓂᐅᔪᑦ ᐱᔭᕇᖅᓯᒪᓕᖅᐸᑕ ᐊᔾᔨᖏᓐᓂᓪᓗ ᓇᓕᖅᑲᐃᑦ ᐊᑭᓕᖅᑐᕆᐊᖃᖅᓯᒪᔪᓪᓗ.  
 
6. ᖃᑦᓯᐅᓂᖏᑦ 

ᐅᖓᑖᓅᕈᓐᓇᓐᖏᑦᑐᑦ $5,000 ᐊᐃᑦᑑᑕᐅᔪᑦ. ᐊᑕᐅᓯᐊᑐᐃᓐᓇᕐᓗᑎᒃ ᐊᐃᑦᑑᑕᐅᔪᑦ ᑐᓂᔭᐅᒍᓐᓇᖅᑐᑦ ᑎᒥᐅᔪᒧᑦ ᐊᕐᕌᒎᑉ 
ᐃᓗᐊᓂ. ᖃᖓᓕᒫᖅ ᐅᖓᑖᓅᕆᐊᖃᓐᖏᑦᑐᖅ ᑮᓇᐅᔭᖅᑑᑎᑦᓴᐃᑦ ᓴᖅᑭᖅᑕᐅᓯᒪᔪᑦ ᓇᓚᐅᑦᓵᓪᓗᐊᑕᖅᑕᐅᓯᒪᔪᓂ ᐊᑖᓂ 
ᒥᓂᔅᑕᐅᕕᖓᑦᑕ ᐱᖅᑯᓯᓕᕆᔩᑦ ᐃᑦᓴᕐᓂᑕᓕᕆᔩᓪᓗ.  
 
7. ᐊᑭᓕᖅᑕᐅᓂᖅ 

ᐊᑕᐅᓯᐊᕐᓗᓂ ᐊᑭᓕᖅᑕᐅᓂᐊᖅᑐᖅ.  
 
8. ᐊᑯᓐᓂᖓ 

ᐊᐃᑦᑑᑕᐅᔪᑦ ᐊᑕᐅᓯᐅᑐᐃᓐᓇᓲᑦ, ᐅᓂᒃᑳᓕᐅᕐᕕᖃᕆᐊᖃᖅᓱᑎᒃ ᐊᑯᕐᖓᓐᓂ ᐄᑉᐳᕉᓪ 1 ᐊᒻᒪᓗ ᒫᑦᓯ 31 ᐊᕐᕌᒍᑕᒫᑦ.  

